
52. þing Íþróttabandalags Reykjavíkur

Laugardalshöll - Salur A
Fimmtudagur 10. apríl 2025
Setning 
Ingvar Sverrison formaður Íþróttabandalags Reykjavíkur tók fyrst til máls og bauð alla velkomna til 52. þings Íþróttabandalags Reykjavíkur. Hann byrjaði að greina frá því að Heiða Björg Hilmisdóttir, borgarstjóri Reykjavíkur, hefði forfallast með skömmum fyrirvara. 
Í ræðu sinni fór formaður yfir helstu áskoranir og verkefni sem eru framundan í íþróttastarfi í Reykjavík, kom inná góðan árangur hópíþrótta og félaga á alþjóðavettvangi auk þess að fara yfir aðstöðumál og mikilvægi frekari bætingar í þeim efnum. Hann ræddi um gott og mikilvægt samstarf við Reykjavíkurborg. Talað var um sjálfboðaliðastarf og mikilvægi þess fyrir rekstur íþróttafélaga. Rekstur Skautahallar hefur gengið vel og er mikilvægt að huga að stækkun hennar vegna mikillar aðsóknar. Hann minntist á áskoranir í rekstri íþróttafélaga og ræddi um skattamálin og rekstrarumhverfið. Farið var yfir málefni sem tengjast spilafíkn, veðmálasíðum og áfengissölu á íþróttaviðburðum og mikilvægi þess að vernda ungt fólk. Skýrsla stjórnar var einnig flutt í setningarræðu Ingvars. 
Formaður þakkaði Lárusi Blöndal fyrir störf sín hjá ÍSÍ. Að lokum þakkaði Ingvar fyrir samstarfið á undanförnum árum og tilkynnti endurframboð sitt sem formaður ÍBR. 
„Verkefnin framundan eru ærin og við hér í RVK erum leiðandi innan hreyfingarinnar við að móta nýjar áherslur og stefnur. – Það eigum við að halda áfram að gera. Ég er þeirrar skoðunnar að við eigum að koma sterk og samhent inn á næsta íþróttaþing og leggja drög að breytingum sem munu skipta félögin í landinu máli. Rekstur bandalagsins hefur gengið vel og vel verið haldið á fjármunum sem skiptir miklu máli fyrir félögin í rvk því bandalagið verður sterkari bakhjarl og getur stigið inn í vanda þegar við á. – en farið verður sérstaklega yfir reikninginn hér á eftir. 
Ég vil að lokum þakka ykkur öllum fyrir samstarfið undanfarin ár en sérstaklega vil ég þakka samstarfsfólki mínu í stjórn ÍBR fyrir gott samstarf og skemmtileg skoðanna skipti. Starfsfólk ÍBR á heiður skilinn fyrir frábært starf í þágu íþrótta í borginni og  við aðstoð við félögin. Þróun viðburðanna og utanumhald skiptir líka geysilegu máli og ég er afar stolltur og sáttur við samstarf við allt það frábæra fólk sem á skrifstofunni vinnur. 
Ég segi 52. þing ÍBR sett “
Minningarorð
Minnst var látinna félaga sem féllu frá á síðasta starfstímabili:
Magnús R. Jónsson, Knattspyrnufélaginu KR, Fæddur 9. september 1936, látinn 5. mars 2023 
Eiríkur Skjöldur Þorkelsson, Knattspyrnufélaginu Víking, Fæddur 29. janúar 1938, látinn 8. mars 2023 
Guðmundur Árnason, Knattspyrnufélaginu KR, Fæddur 7. apríl 1932, látinn 16. júní 2023 
Kári Jónsson, Fjölni, Fæddur 27. febrúar 1952, látinn 5. apríl 2023 
Pálína Eyja Þórðardóttir, Fjölni, Fædd 24. maí 1966, látin 21. maí 2023 
Bragi Leifur Hauksson, Knattspyrnufélaginu Þrótti, Fæddur 24. apríl 1959, látinn 20. júní 2023  
Svava Sigurjónsdóttir, Skautafélagi Reykjavíkur, Fædd 5. september 1933, látin 8. ágúst 2023 
Haraldur Haraldsson, Knattspyrnufélaginu Val og Glímufélaginu Ármanni, Fæddur 1. júní 1948, látinn 18. ágúst 2023 
Ólafur Garðasson, Íþróttafélaginu Leikni, Fæddur 23. apríl 1947, látinn 30. ágúst 2023 
Bjarni Felixsson, Knattspyrnufélaginu KR, Fæddur 27. desember 1936, látinn 14. september 2023 
Bjarni Guðnason, Knattspyrnufélaginu Víking, Fæddur 3. september 1928, látinn 27. október 2023 
Óttarr Arnar Halldórsson, Glímufélaginu Ármanni, Fæddur 7. nóvember 1940, látinn 31. október 2023
Ingibjörg Árnadóttir, Glímufélaginu Ármanni, Fædd 22. október 1924, látin 1. nóvember 2023 
Jafet Sigurður Ólafsson, Knattspyrnufélaginu Val, Fæddur 29. apríl 1951, látinn 7. nóvember 2023
Guðrún Kristinsdóttir, Íþróttafélagi Reykjavíkur, Fædd 28. september 1948, látin 20. nóvember 2023
Sigurður Tómasson, Gólfklúbbi Reykjavíkur, Fæddur 29. október 1935, látinn 26. nóvember 2023
Friðleifur Stefánsson, Knattspyrnufélaginu KR, Fæddur 23. júlí 1933, látinn 10. janúar 2024 
Sigrún Sveinsdóttir, Glímufélaginu Ármanni, Fædd 3. desember 1956, látin 4. febrúar 2024 
Kristín Ágústa Bjönsdóttir, Knattspyrnufélaginu KR, Fædd 28. apríl 1954, látin 8. febrúar 2024 
Dýri Guðmundsson, Knattspyrnufélaginu Val, Fæddur 14. september 1951, látinn 20. febrúar 2024 
Karl Gunnlaugsson, Vélhjólaíþróttaklúbbnum Vík, Fæddur 17. ágúst 1966, látinn 2. mars 2024 
Einar Ólafsson, Íþróttafélagi Reykjavíkur, Fæddur 13. janúar 1928. látinn 12. mars 2024 
Árni Stefán Norðfjörð, Knattspyrnufélaginu KR, Fæddur 15. febrúar 1936, látinn 3. apríl 2024 
Guðjón Jónsson, Knattspyrnufélaginu Fram, Fæddur 13. febrúar 1939, látinn 7. apríl 2024 
Heimir Svavarsson, Íþróttafélaginu Leikni, Fæddur 1 .maí 1950, látinn 7. apríl 2024  
 
 
Stefán Vilhelmsson, Knattspyrnufélaginu Víking, Fæddur 27. mars, látinn 24. maí 2024
Halldór Ben Jónsson, Knattspyrnufélaginu Fram, Fæddur 6 .desember 1948, látinn 9. júlí 2024 
Hörður Jón Fossberg Pétursson, Knattspyrnufélaginu Fram, Fæddur 7. mars 1931, látinn 10. ágúst 2024
Guðjón Eiríksson, Íþróttafélaginu Fylki, Fæddur 26. júní 1939, látinn 9. ágúst 2024 
Lúðvík Andreasson, Íþróttafélaginu Fylki, Fæddur 6. mars 1945, látinn 8. september 2024 
Gunnar Kristinn Gunnarsson, Knatsspyrnufélaginu Þrótti, Fæddur 21. febrúar 1950, látinn 4. september 2024 
Kristinn Már Stefánsson, Knattspyrnufélaginu KR, Fæddur 3.  júní 1945, látinn 13. september 2024 
Ægir Ferdinandsson, Knattspyrnufélaginu Val, Fæddur 5. júlí 1934, látinn 27. september 2014 
Þorsteinn Harladsson, Knattspyrnufélaginu Val, Fæddur 2. desember 1949, látinn 1. nóvember 2024 
Hekla Hrafnsdóttir, Knattspyrnufélaginu Þrótti Fædd 2. júní 2003 látin 12. nóvember 2024 
Eyjólfur Jónsson, Gólfklubbi Reykjavíkur Fæddur 28. júní 1940 látinn 25. desember 2024 
Kristín Birna Garðarsdóttir, Akstursíþróttaklúbbi Reykjavíkur Fædd 25. ágúst 1962 látin 1. janúar 2025 
Gunnhildur Hlöðversdóttir, Knattspyrnufélaginu KR Fædd 3 .júlí 1959 látin 11. janúar 2025 
Ellert B. Schram, Knattspyrnufélaginu KR Fæddur 10. óktóber 1939 látinn 24. janúar 2025 
Björgúlfur Guðmundsson, Knattspyrnufélaginu KR Fæddur 2. janúar 1941 látinn 2 .febrúar 2025 
Hörður Gunnarsson, Glímufélaginu Ármanni Fæddur24. ágúst 1939 látinn 17 .febrúar 2025 
Jón Otti Ólafsson, Knattspyrufélaginu KR Fæddur 10 .júlí 1941 látinn 28. febrúar 2025 
Ólafur Ólafsson, Íþróttafélaginu Ösp, Fæddur x, látinn x. ágúst 2024	Comment by Margrét Nilsdóttir: Vantar upplýsingar
Ávörp gesta
Andri Stefánsson framkvæmdastjóri Íþrótta- og Ólympíusambands Íslands tók til máls. Hann byrjar á því að skila kveðju frá Lárusi Blöndal, fráfarandi forseta ÍSÍ, sem var staddur erlendis og gat því ekki mætt á þingið. Sömuleiðis flutti hann kveðjur frá starfsfólki og framkvæmdastjórn sambandsins.
Andri talar um mikilvægi þess að passa upp á næstu kynslóðir. Hann ræddi um mikilvægi aðstöðu og aðgengis og lagði áherslu á að allir geti tekið þátt. Rætt var um áfengismál, skattamál, veðmál og lýðheilsu.   Líkt og Ingvar þá nefnir hann áfengismálin og skattamálin sem mikilvægt er að bregðast við. Hann talar um mikilvægi þess að búa til gott umhverfi fyrir sjálfboðaliða. 
Andri minnti á nauðsyn þess að íþróttafélög séu skráð á almannaheillaskrá og nefndi að komandi íþróttaþing gæti kallað á breytingar á lögum félaga í þeim efnum. Hann þakkaði ÍBR, stjórn og starfsfólki, fyrir gott samstarf og lýsti vilja til áframhaldandi öflugrar samvinnu. Að lokum óskaði hann nýrri stjórn ÍBR velfarnaðar í komandi verkefnum. 
Guðmundur Sigurbergsson, gjaldkeri UMFÍ, tekur til máls
Fundarstjóri, formaður ÍBR, kæru þingfulltrúar og aðrir gestir
Það er alltaf ánægjulegt að vera með ykkur og finna fyrir kraftinum og viljanum innan ÍBR  til að gera betur fyrir hreyfinguna okkar. 
Síðustu misseri hefur íþróttahreyfingin staðið á ákveðnum tímamótum. Auknar kröfur eru gerðar þjónustu félaganna, erfitt er að fá sjálfboðaliða til starfa og fjármögnun starfsins er býsna þung og styrktaraðilar glíma við hátt vaxtastig sem dregur úr getu þeirra til að styðja við íþróttastarf. Þá eru blikur á lofti um að staða sveitarfélaga sé að þyngjast auk þess sem hreyfingunni hafa borist bréf frá skattayfirvöldum og talsverð óvissa er um það með hvaða hætti kröfur þeirra kunna að hafa á íþróttastarfið til lengri tíma.
Í raun er íþróttahreyfingin nú stödd á ákveðnu breytingartímabili sem kallar á að við þurfum að staldra við og ákveða hvernig við sjáum hreyfinguna okkar til framtíðar. Við þessar aðstæður er mikilvægt að öll hreyfingin verði samstíga í viðbrögðum sem gripið verður til því að þegar við stöndum saman þá er líklegast að við náum mestum árangri fyrir heildina.
Hreyfingin er í dag með samvinnu á mörgum sviðum og mikilvægt að efla þær leiðir sem við höfum til staðar. Við getum tekið getraunafyrirtæki íþróttahreyfingarinnar sem dæmi. Íslenskar getraunir og Íslensk getspá hafa gefið til baka svo um munar og stutt vel við félögin um allt land. Þótt erlend getraunafyrirtæki geti mögulega stutt ákveðin félög eða einstaka deildir þeirra til skamms tíma þá er það ekki endilega heildinni til gagns.
Annað samstarfsverkefni sem vert er að nefna eru Svæðisstöðvar ÍSÍ og UMFÍ sem settar voru á fót fyrir um ári síðan. Við þá framkvæmd smullu saman fjölmargir þættir sem lengi hafði verið karpað um. Átök voru um skiptingu lottófjármuna, erfitt var að fá opinberan stuðning héraða á landsvísu og mögulegar hagræðingar með sameiningum voru í spennitreyju regluverks- og tekjumöguleika.
Hlutverk svæðisstöðvanna er að þjónusta íþróttahéruðin í nærumhverfi sínu með samræmdum hætti. Sterkari íþróttahéruð og svæðisstöðvar um allt land auka skilvirkni innan íþróttahreyfingarinnar og gera þeim kleift að takast á við núverandi og fyrirséð verkefni. Framtíðarsýnin með fyrirkomulagi svæðisstöðvanna er að það skili sér í betri nýtingu á mannauði, meiri stuðningi við einstaka íþróttafélög og betri þjónustu við iðkendur. Það fer líka vel saman við þá framtíðarsýn stjórnvalda að sem flestir hafi tækifæri til að stunda íþróttir á því sviði sem þeir kjósa, sér til ánægju, heilsubótar eða á vettvangi afreksstarfsins.
Nú stefnir líka í að öll íþróttahéruð verði sambandsaðilar UMFÍ. Eina héraðið sem nú stendur útaf er ÍBV en stjórn UMFÍ hefur þegar samþykkt umsókn þeirra um aðild, einungis er beðið eftir fyrirvara um samþykki þings ÍBV sem haldið verður í vor.
Eins og með öll þróunarverkefni þá gengur sumt betra en annað en við erum þegar farin að sjá sýnilegan árangur. Nú þegar hafa ýmis verkefni litið dagsins ljós – þar á meðal nýjungar sem styrkja starfið, sérstaklega hér á landsbyggðinni þar sem boðleiðir eru styttri auk þess sem nú er búið að úthluta fyrstu styrkjum úr Hvatasjóði.
Svæðisfulltrúarnir hafa unnið að greiningum og aðgerðaráætlunum á sínum svæðum, skoðað stöðu íþróttahéraða, virkni þeirra og byggt brýr á milli sveitarfélaga og íþróttahéraða. Þessi vinna hefur að ákveðnu leyti verið nokkuð ósýnileg en við bindum miklar vonir við að upplýsingarnar veiti okkur aukinn kraft fyrir næstu verkefni sem vinna þarf í nánara samstarfi við íþróttahéruðin.
Endurskoðun íþróttalaga hefur staðið fyrir dyrum. Þar þurfum að sýna frumkvæði, vera óhrædd við að skoða hlutverkaskiptingu þeirra ólíku aðila sem að starfinu koma. En við þurfum líka að ræða fullan aðskilnað á fjárhagstengingum innan félaga á milli barna- og unglingastarfs og starfi meistaraflokka. Þá má heldur ekki gleyma stöðu sjálfboðaliða en ég til mikilvægt að staða og ábyrgð sjálfboðaliða sé skýrð. Mögulega skapast líka tækifæri á að svara túlkun skattayfirvalda og tryggja endurgreiðslu tryggingagjalds og virðisaukaskatts. Stjórnvöld þurfa auk þess að styðja betur við byggðastefnu sína með verulega auknum stuðningi á ferðakostnað íþróttafélaga
Kæru félagar, höldum áfram að þora og standa undir því að vera þær fyrirmyndir sem við viljum að íþróttahreyfingin er, verum óhrædd. Sýnum frumkvæði og vinnum saman að því að gera íþróttahreyfinguna alla betri.
Það er okkur öllum og samfélaginu til góða.
Þá vil ég á þessari stundu einnig nota tækifærið og veita tveimur félögum okkar Gullmerki UMFÍ. Gullmerki UMFÍ er næstæðsta sæmdarviðurkenning UMFÍ. Gullmerki er veitt þeim sem hafa um árabil unnið öflugt starf fyrir ungmennafélagshreyfinguna, verið í forystu í héraði eða á vettvangi UMFÍ eða í áratugi unnið ötullega að eða tekið þátt í verkefnum UMFÍ. 
Það fer vel á því að Ingvar Sverrisson og Lilja Sigurðardóttir verði fyrstu stjórnarmenn ÍBR sem fá þessa viðurkenningu UMFÍ á þingi ÍBR.
Þinghlé
Kosning þingforseta og þingritara
Þingforseti og þingritari kjörnir:
Þingforseti: Sigríður Jónsdóttir
Vara þingforseti: Steinn Halldórsson
Þingritarar: Margrét Nilsdóttir og Magnús Kári Jónsson
Sigríður kannar lögmæti þings. Hún þakkar fyrir traustið sem henni er sýnt sem þingforseti. Hún minnir á að þetta sé pappírslaust þing. 
Kjörbréf 
Borin upp tillaga um kjörbréfanefnd. Hafdís Hansdóttir - ÍR sem formaður, Kristmundur Bergsveinsson - Skylmingafélag Reykjavíkur, Helga Hákonardóttir - Ösp og Margrét Elíasdóttir sem starfsmaður með kjörbréfanefnd. Sigríður biður kjörbréfanefnd að hefja störf. Sigríður óskar eftir því að störf þingsins halda áfram á meðan kjörbréfanefndin starfar.
Ársreikningur ÍBR
Frímann Ari Ferdinandsson gerði grein fyrir helstu atriðum í ársreikningum fyrir árið 2023 og 2024. Frímann tilkynnir að þetta sé í síðasta skipti þar sem ársreikningar séu skoðaðir af skoðunarmönnum en gert er ráð fyrir því að á næsta þingi verður endurskoðandi sem skoðar ársreikninga og því ekki ennþá skoðunarmenn. 
Rekstrartekjur. Þar kemur í ljós að framlög og styrkir borgarsjóðs eru aðeins hærri bókaðir árið 2024 en árið 2023, ástæðan fyrir því er að við héldum grunnskólamót höfuðborga Norðurlandanna. Fengum rúmlega 28 milljóna króna framlag frá Reykjavíkurborg til þess að halda leikana. Það var dálítið frávik milli ára vegna viðburðanna, afleiðing er sú að það er miklu meiri þátttaka í viðburðunum. Varðandi aðrar tekjur og framlög þá var það bókhaldslegt efni sem sýnir mismun milli ára.
Rekstrargjöld. Úthlutaðir styrkir sýna að það munar rúmlega 10 milljónum milli ára, ástæðan fyrir því að þetta var rangt bókað árið 2023. Þessi munur hafi átt að vera bókaður í styrkjum til aðildafélaga. Varðandi rekstrargjöld Skautahallarinnar það hefur orðið aukning, vegna launahækkana og vegna þess að orka hefur hækkað. Munur milli ára í húsnæðiskostnaði er vegna framkvæmda við jarðskjálftastyrkingar sem var samþykkt á síðasta þingi. Hvað varðar skrifstofu og stjórnunar kostnað, þá var einnig launahækkanir milli ára og síðan hafa starfsmenn í lægra hlutfalli farið yfir í hærri hlutföll. Hvað varðar viðburðina, þá er aukinn kostnaður þar sem þátttaka hefur aukist. 
Efnahagsreikningur. Þær eru dálítið háar viðskiptakröfur en það eru mjög traustir kröfuaðilar sem við erum með, Reykjavíkurborg annars vegar sem er stærsti parturinn af þessu. Svo er það útgreitt lottó sem við áttum hjá Getspánni. Varðandi skammtímakröfurnar þá er það vegna þess að við vorum í þessu verkefni með jarðskjálftastyrkingarnar með ÍSÍ. Einnig áttum við eftir að skrá okkur sem almannaheillafélag. Síðan hvað varðar viðskiptaskuldirnar þá er þetta að mestu leyti ógreitt til aðildafélaga og einnig átti eftir að færa milli sviða.
Framkvæmdasjóður. Búið er að nota fjármuni úr þessum framkvæmdasjóð í framkvæmdir á húsinu. Einnig búið að greiða styrki til aðildafélaganna í gegnum styrktarsjóðinn. Það er skýringin a því að hann hefur breyst. 
Umræða um skýrslu stjórnar og ársreikning
Orðið er laust – umræðu lokuð. 
Fjárhagsáætlun og þjónustugjöld félaga 
Þingskjal 1  	 	 	 	 	 	 	 	Fjárhagsnefnd 
 
 
 
Fjárhagsáætlun ÍBR 2025 og 2026 
Flutningsaðili: Framkvæmdastjórn ÍBR. 
 

	Rekstrartekjur  
	2024 raun 
	2025
	2026
	

	  
	
	  
	  
	

	Framlög og styrkir borgarsjóðs  
	125.272
	131.232
	138.000
	 

	Útbreiðslustyrkur ÍSÍ og Getraunir  
	52.658
	53.000
	53.000
	 

	Rekstrartekjur Skautahallar  
	97.047
	99.000
	101.000
	 

	Rekstrartekjur ÍBR viðburða  
	281.326
	290.000
	295.000
	 

	Rekstrartekjur Framkvæmdasjóðs  
	27.005
	28.000
	29.500
	 

	Aðrar tekjur og framlög  
	492
	500
	500
	 

	Þjónustugjöld aðildarfélaga 
	4.655
	6.100
	6.400
	 

	Fjármagnstekjur  
	23.756
	24.000
	24.000
	 

	Tekjur:  
	612.211
	631.832
	647.400
	




	Rekstrargjöld  
	2024 raun
	2025
	2026
	 

	  
	
	
	
	 

	Úthlutaðir styrkir  
	(25.304)
	(27.000)
	(28.000)
	 

	Skrifstofu- og stjórnunarkostnaður  
	(126.740)
	(129.000)
	(132.000)
	 

	Ýmis íþróttatengd starfsemi  
	(27.518)
	(28.000)
	(29.000)
	 

	Rekstrargjöld Skautahallar  
	(79.088)
	(80.000)
	(81.000)
	 

	Rekstrarkostnaður ÍBR viðburða
	(258.782)
	(258.000)
	(259.000)
	 

	Rekstrarkostnaður Framkvæmdasjóðs  
	(12.279)
	(13.000)
	(14.000)
	 

	Húsaleiga
	(6.173)
	(6.500)
	(6.800)
	 

	Vextir og fjármagnsgjöld
	(5.307)
	(5.400)
	(5.500)
	 

	Afskriftir  
	(9.836)
	(9.000)
	(9.000)
	 

	Framkvæmdir við hús ÍBR 
	(19.929)
	(10.000)
	(50.000)
	 

	Gjöld:  
	(551.027)
	(565.900)
	(614.300)
	




	 
	2024 raun 
	2025
	2026
	2027

	Hagnaður/tap ársins:
	41.254
	65.932
	33.100
	 

	
	
	
	
	 

	Staða Framkvæmdasjóðs 
	115.749
	119.000
	109.000 
	59.000



Frímann Ari Ferdinandsson kynnti fyrirliggjandi fjárhagsáætlun fyrir næstu 2 ár. Lagt er til með að halda áfram á svipuðum nótum. Framkvæmdir eru að halda áfram. Í framkvæmdum kom í ljós að hitalagnir í húsinu höfðu verið lagðar of nærri útvegg og ekki einangrað nægilega á bakvið það, sem þýðir að tæring er í ofnalögnum í öllu húsinu. Þetta uppgötvaðist þegar leki var í efstu hæð hússins. Þetta kostar um það bil 10 milljónir sú áætlun sem við höfum fengið. Lagt er til að fara í framkvæmdir í sumar á þessu ári. Árið 2026 er síðan gert ráð fyrir að fara í framkvæmdir, að klæða húsið og skipta um glugga þar sem þarf að gera það. Annars er verið að gera ráð fyrir hagnaði næstu árin og er verið að reyna að safna í þennan sjóð áfram en sjóðurinn mun lækka í þessum framkvæmdum. Þetta verður partur af stærri verkefni þar sem þetta er að gerast líka í öðrum húsum. Umræðan hefur verið sú að klæða alla íþróttamiðstöðina og þá gæti vel verið að þetta verði fjármagnað með öðrum hætti.  
Sigríður vísar skjalinu til fjárhagsnefndar. 
Kjörbréfanefnd
Formaður kjörbréfanefndar er kominn í salinn og Sigríður býður formann um að gera grein fyrir störfum nefndarinnar.
Hafdís Hansdóttir, framkvæmdarstjóri ÍR og formaður kjörbréfanefndar, tekur til máls. Byrjar á því að nefna að mikilvægt sé að vera skráður til þess að fá atkvæðarétt og ef það var einhver sem kom inn í salinn og gleymdi að skrá sig þá er tækifæri til þess að gera það núna. 
73 félög fengu boð á þetta þing sem þýðir að 139 manns gætu setið á þessu þingi. 
Skráðir á þingið eru 73 fulltrúar, sem skiptist í 26 aðalfulltrúa og koma þeir frá 22 félögum. Atkvæði 132.
Mættir eru 55 fulltrúar frá 19 félögum. Atkvæði 97. 

Tillögur, kosning nefnda

Þingskjal 2  	 	 	 	 	 	 	 	Fjárhagsnefnd 
 
Þjónustugjald aðildarfélaga til ÍBR 
Flutningsaðili: Framkvæmdastjórn ÍBR. 
52. þing ÍBR, haldið 10. apríl 2025, samþykkir að þjónustugjald aðildarfélaga ÍBR til bandalagsins verði 150 krónur. Jafnframt samþykkir þingið að hér eftir fylgi gjaldið verðlagi. 
 
Greinargerð: 
Það er álit stjórnar ÍBR að þjónustugjald félaganna ætti að miðast við að bandalagið geti án nokkurra styrkja verið með einn starfsmann.  Þjónustugjaldið til ÍBR er í heild um 5 milljónir miðað við núverandi lagaákvæði varðandi grunn til útreiknings þ.e. fjölda félagsmanna eldri en 18 ára.  Á þessu þingi er lögð fram tillaga um breytingu á lögum ÍBR um þjónustugjaldi og lagt til að miða það við fjölda iðkenda.  Þá má gera ráð fyrir að tekjur ÍBR af gjaldtökunni verði rúmar 6 milljónir.  Það myndi duga fyrir starfsmanni í hálfu starfi.  
Þjónustugjaldið var frá 2000 til 2011 kr. 50 þegar það var hækkað í 100.  Þannig var það til 2019 þegar það var lækkað í 75 krónur. Ef 50 króna gjaldið frá 2000 er reiknað út frá verðlagsþróun þá ætti það að vera 164 krónur í dag.  Miðað við verðlagshækkanir frá 2011 hefði gjaldið þá (100 kr.) verið 176 krónur í dag.  Miðað við hækkanir frá 2019 ætti núverandi gjald að vera 104 krónur. 
Jafnframt er lagt til að gjaldið fylgi verðlagi og að lögð sé þá fram hækkun á hverju þingi sem nemur vísitöluhækkun miðað við vísitölu neysluverðs.


Þingskjal 3  	 	 	 	 	 	 	 	Laganefnd 
 
Tillaga um breytingar á lögum ÍBR 
Flutningsaðili: Framkvæmdastjórn ÍBR. 
52. þing ÍBR, haldið 10. apríl 2025, samþykkir að gera breytingar á lögum bandalagsins eins og sýndar eru með undirstrikun fyrir nýjan texta og yfirstrikun yfir texta sem fellur út.  Um er að ræða breytingar á greinum 9, 10, 11, 12, 14 og 18. 
 
Lög Íþróttabandalags Reykjavíkur 
9. grein  
Þjónustugjald aðildarfélaganna til ÍBR miðast við tölu gjaldskyldra félagsmanna, þ.e. 18 ára og eldri iðkenda.  Þing ÍBR ákveður upphæð gjaldsins fyrir hvert ár.  Skýrslu- og reikningsár ÍBR miðast við almanaksárið. 
10. grein 
Hvert það aðildarfélag, sem ekki hefur haldið aðalfund og sent skýrslur og ársreikninga í samræmi við 7. gr. og ekki greitt þjónustugjald missir atkvæðisrétt sinn á næsta þingi ÍBR og missir einnig rétt til að tilnefna fulltrúa á Íþróttaþing. 
Líði annað ár án þess að félag haldi aðalfund, eða geri skil á skýrslum, ársreikningum og gjöldum eða breyti ekki lögum sínum eða skráningu til samræmis við lög íþróttahreyfingarinnar, getur þing ÍBR tekið ákvörðun um, að félaginu skuli vikið úr bandalaginu.  Ákveði þing að víkja félagi úr bandalaginu skal tilkynna það til félagsins, ÍSÍ og viðkomandi sérsambands/sérsambanda. 
Að öðru leyti vísast til 6. kafla í lögum ÍSÍ. 
11. grein   
Þing ÍBR skal háð annað hvert ár á tímabilinu 1. febrúar til 1. júlí í samræmi við þingsköp ÍBR.  Til þingsins skal boða með tveggja mánaða fyrirvara þá, sem rétt eiga á þingsetu, sbr. 10. gr.  Þá skal og senda bandalagsaðilum upplýsingar um fjölda fulltrúa þeirra á þinginu auk kjörbréfs. 
Þau mál, sem aðilar ÍBR óska að verði á dagskrá, skulu berast stjórn íþróttabandalagsins í síðasta lagi fjórum  tveimur vikum fyrir þingsetningu. 
Allir fulltrúar skulu vera tilgreindir á kjörbréfi frá viðkomandi bandalagsaðila og skal kjörbréfum skilað inn til framkvæmdastjórnar eigi síðar en 2 vikum fyrir þing. Eigi síðar en tveimur vikum viku fyrir þingbyrjun skal aðilum send dagskrá þingsins og ársskýrsla og tillögur sem borist hafa ásamt þeim tillögum sem framkvæmdarstjórn hyggst leggja fyrir þingið.   
Eigi síðar en viku fyrir þing skulu aðilum sendir endurskoðaðir ársreikningar.   
Þing ÍBR er lögmætt, ef löglega hefur verið til þess boðað. 
Á þingi skal kjósa 3 manna kjörnefnd og einn til vara og starfar hún til loka næsta þings. Tilkynningar um framboð til formanns og stjórnar Íþróttabandalags Reykjavíkur skulu berast kjörnefnd eigi síðar en þremur vikum fyrir þing. Er þá framboðsfrestur útrunninn. Hafi ekki nægilegur fjöldi gefið kost á sér á þeim tíma, er kjörnefnd heimilt að framlengja framboðsfrestinn enda sé það tryggilega tilkynnt bandalagsaðilum.   Hafi, þrátt fyrir það, eigi borist næg framboð skal kjörnefnd hlutast til um að afla nauðsynlegs fjölda framboða. 
Kjörnefnd er eftirlitsaðili með kosningum. 
Framboði til stjórnar eða formanns skal fylgja yfirlýsing um stuðning við framboð frá félagi eða félögum með a.m.k. 5 atkvæði. 
12. grein  
Hvert aðildarfélag hefur rétt til að senda fulltrúa á þing. Það skal hafa atkvæðisrétt miðað við fjölda félagsmanna iðkenda á síðastliðinu starfsári.  Hver þingfulltrúi má aðeins fara með atkvæði fyrir eitt félag. Hver þingfulltrúi getur að hámarki farið með tvö atkvæði samkvæmt eftirfarandi: 
 
1 	- 	200  félagsmenn hljóti  	1 atkvæði og 1 fulltrúa 
201 	- 	400 	“ 	“ 	2 atkvæði og 1 fulltrúa 
401 	- 	600 	“ 	“ 	3 atkvæði og 2 fulltrúa 
601 	- 	800 	“ 	“ 	4 atkvæði og 2 fulltrúa 
801 	- 	1000 	“ 	“ 	5 atkvæði og 3 fulltrúa 
1001 	- 	1200 	“ 	“ 	6 atkvæði og 3 fulltrúa 
1201 	- 	1400 	“ 	“ 	7 atkvæði og 4 fulltrúa 
1401 	- 	1600 	“ 	“ 	8 atkvæði og 4 fulltrúa 
1601 	- 	og yfir 	“ 	“ 	9 atkvæði og 5 fulltrúa 
 
Félög með fleiri en einn fulltrúa skulu tilnefna sem næst jafnmargar konur og karla til þingsetu. huga að jafnrétti kynja í tilnefningum til þingsetu. 
 
 
14. grein   
Dagskrá þingsins skal vera þessi: 
1.	Þingsetning  
2.	Kosning fyrsta og annars þingforseta og fyrsta og annars þingritara. 
3.	Kosning þriggja manna kjörbréfanefndar. 
4.	Lagt fram og rætt:  Skýrsla stjórnar og ársreikningar og atkvæði greidd um þá.  	 	    
5.	Fyrri umræða um fjárhagsáætlun yfirstandandi árs og næsta árs og þjónustugjald félaganna. 
6.	Fyrri umræða um lagabreytingar, sem liggja fyrir.  Laganefnd kjörin til að athuga  breytingar fyrir aðra umræðu. 
7.	Umræða um stefnumótun og starfsáætlun ÍBR. 
8.	Ræddar tillögur og mál, sem liggja fyrir. 
9.	Kosnar tvær 5 manna þingnefndir: fjárhagsnefnd og allsherjarnefnd. 
 
ÞINGHLÉ 
 
10.	Álit nefnda, umræður og atkvæðagreiðsla. 
11.	a)   Kosinn formaður ÍBR.  
b)	Kosnir þrír stjórnarmenn af sex úr fráfarandi stjórn. 
c)	Kosnir þrír stjórnarmenn. 
d)	Kosnir tveir varamenn. 
e)	Kosnir tveir skoðunarmenn reikninga og tveir til vara. Kosinn endurskoðandi. 
f)	Kosin þriggja manna kjörnefnd og einn til vara sbr. 8. grein. 
g)	Kosnar fastanefndir, er þingið ákveður. 
12.	Önnur mál. 
13.	Þingslit. 
 
Þingið skal móta stefnu ÍBR, a.m.k. til næstu tveggja ára með því að ákveða þá málaflokka, sem leggja ber áherslu á í starfi framkvæmdastjórnar.  Öllum stærri málum, sem þingið fær til meðferðar, skal vísað til nefnda og starfa þær á milli funda.  Allar kosningar skulu vera bundnar og skriflegar, séu fleiri tilnefndir en kjósa skal.  Verði atkvæði jöfn,  ræður hlutkesti.  Einnig er heimilt að framkvæma kosningar með rafrænum hætti. 
Komi til þess að fleiri séu í kjöri en sæti eru fyrir skulu þeir eiga þess kost að bjóða sig fram til annars embættis ef þeir bíða lægri hlut í kosningu. 
Í sambandi við þingið má flytja erindi og hafa íþróttasýningar, eftir því sem tími er til. 
18. grein  
Á milli þinga stjórnar bandalaginu 7 manna framkvæmdastjórn, sem kosin er til tveggja ára í senn.  Skal kjósa fyrst formann, en hina 6 í tvennu lagi, þannig að fæst þrír úr fráfarandi stjórn verði endurkosnir.  Í framkvæmdastjórn má ekki kjósa þrjá eða fleiri menn frá sama aðildarfélagi.  Formenn og framkvæmdastjórar einstakra félaga, sérráða, sérsambanda eða annarra íþróttahéraða geta ekki setið í framkvæmdastjórn. 
Varamenn taka sæti í framkvæmdastjórn í þeirri röð sem atkvæðamagn segir til um.  
Verði varamenn sjálfkjörnir skal varpa hlutkesti um röð þeirra. 
Framkvæmdastjórn skiptir sjálf með sér verkum. Það ár sem ekki er þing skal endurskoðaður ársreikningur bandalagsins birtur á heimasíðu ÍBR.  Formannafundur skal haldinn það árið, sem þing er ekki haldið og gerir þá framkvæmdastjórn grein fyrir störfum sínum frá síðasta þingi og leggur fram ársreikninga bandalagsins fyrir næsta reikningsár á undan.  Formannafund má halda ef upp koma mál sem stjórn telur mikilvægt að ræða á vettvangi félaganna. Til formannafundar eru boðaðir formenn allra aðildarfélaga ÍBR auk framkvæmdastjóra.

Grunnstyrkur ÍBR 
Flutningsaðili: Framkvæmdastjórn ÍBR. 
52. þing ÍBR, haldið 10. apríl 2025, samþykkir eftirfarandi breytingar á reglum um úthlutun lottós: 
Reglugerð fyrir grunnstyrk ÍBR  úthlutun lottótekna 
Grunnstyrkur ÍBR Lottóúthlutun ÍBR nemur þeim hagnaði sem bandalagið fær til úthlutunar af rekstri Íslenskrar Getspár (Lottó). 
Forsendur þess að nokkurt félag fái styrk frá ÍBR er að félagið sé fullgildur aðili að ÍBR, haldi félagatal og hafi farið að lögum bandalagsins hvað varðar aðalfundi, skil á ársskýrslum með endurskoðuðum reikningum, fullgildum iðkendaskýrslum og löglegri kosningu stjórnar. 
Grunnstyrkur Lottóúthlutun skal greiddur út í tveimur hlutum. Fyrri greiðsla fer fram eftir 1. júní og sú seinni í ársbyrjun næsta árs. Hafi félag ekki uppfyllt fyrrgreindar forsendur er stjórn ÍBR heimilt að geyma úthlutun til viðkomandi félags þar til það hefur uppfyllt þær. Hafi félag ekki uppfyllt forsendurnar í árslok, missir það af úthlutun og skal það fé sem því hafði verið reiknað renna í þann pott sem er til skipta fyrir seinni greiðslu. 
Grunnstyrkir eru sex. Þeir eru auðkenndir með bókstöfunum A, B, C, D, E og F. Hverfafélög fá jafnan styrk skv. grunnstyrk A. Deildir fá jafnan styrk skv. grunnstyrk B, hlutfallslegan styrk miðað við fjölda iðkenda skv. grunnstyrk C og hlutfallslegan styrk miðað við innheimt æfingagjöld iðkenda skv. grunnstyrk D. Grunnstyrkur E skiptist milli íþróttafélaga fatlaðra og grunnstyrkur F er til sérstakrar úthlutunar. 
Þegar talað er um iðkendur í þessum reglum, er átt við börn og unglinga skv. skilgreiningu ÍSÍ. 
I.	Skipting Lottótekna ÍBR 
10% til ÍBR (Útbreiðslustyrkur) 
90% grunnstyrkur úthlutun til íþróttafélaga 
II.	Til að fá grunnstyrk úthlutun þurfa félög að uppfylla eftirfarandi skilyrði: 
1.	Félagið stundi virka barna- og unglingastarfsemi. Félagið sendi keppendur í opinber mót eða keppni í barna- og unglingaflokkum eða sanni á annan hátt virkni sína. 
2.	Félagið hafi stundað íþróttastarfsemi innan vébanda ÍBR í a.m.k. 3 ár. 
3.	Félag sem tilheyrir öðrum heildarsamtökum en ÍBR og þar með ÍSÍ, skal ekki hljóta A-styrk. 
III.	Grunnstyrk ÍBR er skipt Skipting úthlutunar er eins og hér segir: 
A.	20% skiptist milli hverfafélaga skv. skilgreiningu hér að neðan. 
B.	20% skiptist milli deilda sem uppfylla skilyrði um virkt barna- og unglingastarf, hvort sem þær eru í 
C.	hverfafélögum, öðrum fjölgreinafélögum eða sérgreinafélögum. 
D.	13% skiptist milli deilda skv. IV.B, í samræmi við fjölda iðkenda. 
E.	40% skiptist milli deilda skv. IV.B, í samræmi við innheimt æfingagjöld iðkenda. 
F.	5% sem kemur til íþróttafélaga fatlaðra og skiptist milli þeirra í samræmi við innbyrðis samkomulag íþróttafélaga fatlaðra  í jöfnu hlutfalli miðað við fjölda íþróttafélaga. 
G.	2% sem stjórn ÍBR skal úthluta að hluta eða öllu leiti til félaga sem sérstaklega sækja um að fá úthlutað samkvæmt þessum lið. Heimilt er að úthluta til virkra félaga sem ekki eiga möguleika á að falla innan venjulegra skilgreininga þessara reglna og til félaga sem uppfylla öll skilyrði en bera sannanlega skarðan hlut frá borði. 
IV.	Skilgreiningar: 
A.	Hverfafélag 
1.	Svæðisbundið félag, sem á eða hefur fengið úthlutað ákveðnu svæði í Reykjavíkurborg og stundar meginhluta starfsemi sinnar þar og í því hverfi. Gert er ráð fyrir að félagið eigi, eða hafi aðgang, að íþróttasvæði og íþróttahúsi í hverfinu. 
2.	Félagið stundi a.m.k. 3 íþróttagreinar, þ.m.t. minnst tvær hópíþróttir. Allar íþróttagreinarnar skulu vera öllum opnar í samræmi við aldurs- og kynflokkun. 
3.	Félagið sinni barna- og unglingastarfi grunnskólabarna í a.m.k. 3 íþróttagreinum (þar af minnst tvær vinsælar hópíþróttir) sem uppfylla kröfur um deild skv. lið B. 
4.	Félagið haldi uppi virkri starfsemi allt árið. 
B. Deild 
1.	Sérgreinafélag eða íþróttadeild sem stundar a.m.k. eina íþróttagrein. 
2.	Hefur virkt barna- og unglingastarf fyrir drengi og stúlkur á grunnskólaaldri eftir því sem íþróttagreinin og aðrar aðstæður gefa tilefni til. Deild sem hefur minna en 20 virka og fullgilda iðkendur á grunnskólaaldri getur ekki talist með virkt barna- og unglingastarf. 
3.	Með virku starfi er átt við: 
•	að sérstaklega sé boðið upp á aðstöðu og þjálfun fyrir alla aldurshópa á grunnskólaaldri og tekið þátt í opinberum mótum eða viðburðum í viðkomandi grein, • 	að boðið sé upp á sambærilega aðstöðu og þjálfun fyrir bæði kyn, 
•	að starfsemi allra aldurshópa sé í boði a.m.k. 6 mánuði á ári. 
•	að innheimt séu æfinga- eða félagsgjöld af iðkendum. 
V. 	Til að fá grunnstyrk ÍBR úthlutun þurfa félög að senda skýrslu með eftirfarandi upplýsingum um hverja deild: 
1.	Lista með nöfnum og kennitölum iðkenda skv. skilgreiningu. 
2.	Yfirlit yfir innheimt æfingagjöld fyrir iðkendur skv. skilgreiningu. 
3.	Upplýsingum um félaga- og æfingagjöld í heild. 
4.	Stuttri lýsingu á virkni deildarinnar, þ.m.t. nöfn þjálfara, upplýsingar um æfingar og þátttaka í mótumeða opinberum viðburðum. 
Skilafrestur á réttum og fullnægjandi upplýsingum vegna grunnstyrks er 31. maí. 
Stjórn ÍBR er heimilt að meta umsóknir og hafna þeim að því tilskildu að hægt sé að sýna fram á án vafa að þær séu byggðar á röngum upplýsingum. 
 
Greiðsla samkvæmt þessum reglum skal hefjast árið 2025. 
 
Greinargerð: 
Með þeim breytingum sem orðið hafa á skiptingu lottós innan íþróttahreyfingarinnar er nauðsynlegt að breyta reglugerð ÍBR um úthlutun þessara fjármuna.  Lottó til íþróttahéraða er nú skipt úr einum potti en ekki tveimur eins og áður var.  Þetta þýðir að félög sem áður fengu greitt bæði frá ÍBR og UMFÍ í gegnum beina aðild fá nú bara greitt frá ÍBR.  Þá er útbreiðslustyrkur ÍSÍ ekki lengur greiddur sérstaklega.  ÍBR hefur notað þá fjármuni til rekstrar bandalagsins. 
ÍBR skipaði vinnuhóp sem skipaður var fulltrúum úr stjórn og frá félögum innan ÍBR.  Hópurinn skilaði niðurstöðum sem eru grunnur að þeim tillögum að breytingum á reglugerð sem hér liggja fyrir.  






Þingskjal 5  	 	 	 	 	 	 	 	Laganefnd  
 
Tillaga um brottvikningu félaga. 
Flutningsaðili: Framkvæmdastjórn ÍBR. 
52. þing ÍBR, haldið 10. apríl 2025, samþykkir að víkja Knattspyrnufélagi Breiðholts, Knattspyrnufélaginu Berserkjum, Dansfélaginu Bíldshöfða, Íþróttafélaginu Carli og Kórdrengjum úr bandalaginu. 
Greinargerð: 
Samkvæmt lögum ÍBR, 6. grein, getur þing ÍBR tekið ákvörðun um að víkja félögum úr bandalaginu geri þau ekki skil á skýrslum, ársreikningum og gjöldum eða hafi ekki haldið aðalfund.

Þingskjal 7  	 	 	 	 	 	 	 	Allsherjarnefnd 

Tillaga um umgjörð og framkvæmd Reykjavíkurleika 
Flutningsaðili: Framkvæmdastjórn ÍBR. 
 
52. þing ÍBR, haldið 10. apríl 2025, samþykkir eftirfarandi tillögu um Reykjavíkurleika: 
Reykjavíkurleikar/Reykjavik International Games (RIG) eru sameiginlegur viðburður fyrir alþjóðleg einstaklings- og paraíþróttamót, haldið árlega í Reykjavík seinni hluta janúar eða snemma í febrúar. Framkvæmdaaðilar RIG eru ÍBR og þeir aðilar sem ábyrgð bera á framkvæmd hvers mótshluta, íþróttafélög, sérráð og sérsambönd ÍSÍ. Samhliða leikunum er stefnt að því að halda ráðstefnu um íþróttamál. 
-	Íþróttagreinar sem samþykktar eru af ÍSÍ eða Alþjóða Ólympíunefndinni geta sótt um þátttöku á leikunum.  
-	Leikarnir fara fram eina langa helgi á ári og þær greinar sem uppfylla skilyrði geta sótt um að taka þátt.  
-	Reykjavíkurborg og ÍBR styðja við aðstöðu fyrir mótshaldið eins og mögulegt er (háð fjárhagsáætlun Reykjavíkurborgar á hverjum tíma).  
-	Mótshaldarar geta sótt um að mót fari fram í nágrannasveitafélögum en ekki verður greitt fyrir aðstöðu þar. 
-	Einn aðili frá hverjum mótshluta er skipaður til að vera í undirbúningsnefnd RIG. 
Undirbúningsnefnd RIG kemur að framkvæmd og skipulagi leikanna í heild. 
-	Hver mótshluti greiðir þátttökugjald. 
-	Leikarnir verða með mismunandi dagsetningum frá ári til árs eftir aðstæðum í mannvirkjum í Laugardal og öðru sem getur haft áhrif á mótahaldið. 
-	Leikarnir 2026 hefjast með ráðstefnu 22. janúar og standa til 27. janúar. 
-	ÍBR skipuleggur framkvæmd leikanna í heild í samráði við mótshaldara. 
-	ÍBR sér um markaðssetningu mótsins eftir bestu getu og leggur til starfsfólk og fjármuni. 
-	Kostnaði skal haldið í lágmarki eins og mögulegt er. 
 
Greinargerð: 
Reykjavíkurleikarnir urðu til í kjölfar þess að Alþjóðaleikar ungmenna fóru fram í Reykjavík árið 2007.  Þá þótti ljóst að til væri þekking og aðstaða til að halda alþjóðleg mót í ýmsum greinum.  Mikilvægt væri að á Íslandi væri reglulega alþjóðleg keppni fyrir okkar fólk að keppa á heimavelli en líka til að við þyrftum ekki alltaf að fara erlendis til að keppa í alþjóðlegum mótum.  Leikarnir eru vel þekktir sem árlegur íþróttaviðburður og fyrir þær íþróttagreinar sem alla jafna fá minni athygli í fjölmiðlum er hann kannski mikilvægari en fyrir þá sem venjulega taka meira pláss.  Stjórn ÍBR hefur frá upphafi litið svo á að þó að viðburðurinn skili aldrei fjárhagslegum hagnaði og kosti talsverða fjármuni þá sé mikilvægt að styðja við íþróttastarf með þessum hætti. 
Í gegnum tíðina hefur viðburðurinn þróast á ýmsan hátt og eitt af því sem gerðist í áranna rás var að viðburðum var dreift á tvær helgar.  Það hefur verið til skoðunar að snúa aftur til fyrra forms og finna leið til að sameina allar íþróttagreinar meira sem eina heild en það hefur reynst erfitt að samræma dagsetningar allra greina á eina helgi vegna þess hve fjölbreyttar þær eru og hversu mikla aðstöðu þær þarfnast.  Þessi útfærsla á Reykjavíkurleikunum byggir á þeirri hugmynd að bæta framkvæmd og skipulag leikanna. Að hafa leikana á einni langri helgi gerir það að verkum að hægt er að einfalda og bæta aðgengi áhorfenda til að fylgjast með leikunum auk þess sem öll kynning verður mun markvissari. 
Með því að færa leikana á eina langa helgi á ári, viljum við bæta flæði og upplifun allra sem taka þátt, hvort sem það eru íþróttafólk eða mótshaldarar.  Þetta gerir það einnig auðveldara að tryggja að allar greinar hafi þá aðstöðu og tíma sem þær þurfa til að fara fram í góðum aðstæðum, og það skapar aukin tækifæri fyrir þátttakendur að fylgjast með fleiri viðburðum yfir sama tímabil. 
Til skoðunar er að leita eftir samstarfi við nágrannasveitarfélögin og hin íþróttahéruðin á höfuðborgarsvæðinu um að einhver mót fari fram hjá þeim. 
Í heild sinni er stefnt að því að bæta samstarf og skipulag, lágmarka kostnað og skapa umgjörð þar sem allir hagaðilar njóta góðra aðstæðna, auk þess að Reykjavíkurborg og ÍBR veita stuðning við framkvæmdina innan þess fjárhagslega ramma sem þau hafa til ráðstöfunar.

Þingskjal 8  	 	 	 	 	 	 	 	Allsherjarnefnd 
 
Stefna og starfsáætlun stjórnar ÍBR  fyrir starfsárin 2025 og 2026. 
Flutningsaðili: Framkvæmdastjórn ÍBR.
52. þing ÍBR, haldið 10. apríl 2025, samþykkir eftirfarandi stefnu og starfsáætlun framkvæmdastjórnar ÍBR fyrir starfsárin 2025 og 2026: 
 
Vorið 2025 verður unnið í samstarfi við Reykjavíkurborg endurskoðun styrkjakerfisins í samræmi við ákvæði í samstarfssamningi sem rennur út í árslok 2026. Unnið verður að undirbúningi fyrir nýjan samstarfssamning og verður þar áfram stuðst við vinnu starfshóps um endurskoðun á styrkjakerfi ÍBR og borgarinnar fyrir íþróttastarf í Reykjavík sem og vinnu starfshóps um hverfisfélög.  Horft verður til stefnumótunar fyrir íþróttir í Reykjavík til ársins 2030 sem unnin var í samstarfi við Reykjavíkurborg. 
Stjórn ÍBR mun þrýsta á borgaryfirvöld að ljúka vinnu við heildarskipulag Laugardals enda svæðið afar mikilvægt fyrir íþróttastarf.  Því skiptir miklu máli að íþróttamannvirki og samgöngumannvirki í dalnum fái það rými sem þarf til að hægt sé að halda fjölsótta viðburði og að aðgengi til og frá sem og á milli mannvirkja sé skipulagt eins og best verður við komið. 
Það er ljóst að það liggja fyrir óskir og hugmyndir um gríðarlega uppbyggingu íþróttamannvirkja í borginni sem ekki verða allar uppfylltar á stuttum tíma.  Þess vegna er mikilvægt að íþróttahreyfingin í Reykjavík nýti samtakamátt sinn til að koma mikilvægustu verkefnunum í forgang.  Einnig þarf að hafa í huga að nýta sem best fjármuni og horfa til skynsamlegra lausna hvað varðar framkvæmdir og rekstur. 
Áfram verða gerðar kannanir á íþróttastarfi og þannig aflað upplýsinga sem nýtast til að leggja frekari línur í starfinu, hvar þurfi helst að styðja við og hvernig staða félaganna í Reykjavík er miðað við annarsstaðar.  M.a. verður áfram unnið að því að gera samanburð milli sveitarfélaga varðandi aðstöðu til íþróttastarfs. ÍBR beiti sér fyrir því að íþróttavísar verði skilgreindir og birtir. Tilgangur íþróttavísa verði að veita yfirsýn yfir stöðu íþróttastarfs s.s. þátttöku, þjónustu, fjárframlög og mannvirki. Gerðar verða kannanir á verðlagi æfingagjalda í samráði við íþróttafélögin og borgina.    
Á starfstímabilinu er stefnt að því að bjóða þeim sem starfa í íþróttahreyfingunni í Reykjavík að taka þátt í ýmsum námskeiðum og fyrirlestrum sem höfða til mismunandi hópa s.s. starfsmanna, stjórnarmanna, þjálfara, foreldra o.fl. 
Horft verður til þess að auka enn frekar framboð á möguleikum til þátttöku í íþróttum fyrir unglinga.  Sérstaklega verði horft til þeirra unglinga sem vilja vera þátttakendur í íþróttafélögunum en vilja ekki æfa oft í viku og hafa ekki hug á að verða afreksfólk í íþróttum en vilja iðka sína íþrótt í sínu félagi.   
Íþróttafélög gegna mikilvægu hlutverki í mannlífi borgarinnar, sérstaklega í nærsamfélaginu og er mikill og vaxandi áhugi hjá almenningi um þátttöku í hinum ýmsu íþróttum. Íþróttafélögin hafa vilja og áhuga á því að svara kallinu og bjóða almenningi upp á möguleika til iðkunar íþrótta í og við sín mannvirki og/eða í tengslum við hefðbundnara starf félaganna. Í þessu sambandi er mikilvægt að tryggja eðlilega þróun aðstöðu (mannvirkja og búnaðar). ÍBR mun leitast við að styðja við frumkvæði á þessu sviði í samstarfi við félögin og Reykjavíkurborg og getur Styrktarsjóður ÍBR nýst í því tilliti.  ÍBR mun áfram sinna almenningsíþróttum borgaranna með útleigu íþróttatíma í skólahúsum og með þátttöku í ýmsum verkefnum sem ætlað er að efla þátttöku almennings í íþróttum.  Þá verður unnið að heilsueflingu eldri borgara í samstarfi við félögin og Reykjavíkurborg. 
Unnið verður að stuðla að inngildingu erlendra borgara með því að auka þátttöku barna af erlendum uppruna í íþróttum. Tilgangur með verkefninu er að bjóða upp á æfingar og þjálfun í íþróttagreinum í hverfum sem höfða meira til barna með annan 
menningarbakgrunn.  Mikilvægt er að ná betur til foreldra og að auka þekkingu allra á Frístundakortinu og þeim möguleikum sem það býður upp á. Jafnframt að kynna forvarnargildi íþrótta á Íslandi og byggja upp á traust milli fólks í hverfinu og til þeirrar þjónustu sem er í boði. 
ÍBR mun áfram sjá um framkvæmd ýmissa viðburða sem eflt geta íþróttalíf í Reykjavík og fært geta tekjur til íþróttastarfs í Reykjavík. 
Stjórn ÍBR mun í samræmi við niðurstöðu formannafundar 2024  vinna að því að komið verði á ramma utan um áfengissölu á íþróttaviðburðum og gæta um leið að forvörnum gagnvart börnum og ungmennum. 
Með hliðsjón af áhyggjum borgar og stjórnar ÍBR af fjármálum og rekstri íþróttafélaga er stjórn ÍBR tilbúin að koma að einhverskonar samráðsvettvangi borgar, ÍBR og félaga um þau mál.  
Leitast verður við að aðstoða eftir megni ungt og efnilegt íþróttafólk sem og íþróttafólk í fremstu röð til þátttöku í mótum eða annarra verkefna sem ýtt geta undir enn frekari árangur þeirra m.a. í gegnum Styrktarsjóð ÍBR. 
Komið hafa fram sjónarmið um að sú upphefð að vera á meðal þeirra sem kjörin eru íþróttafólk Reykjavíkur hafi minnkað með því að skipta upp í þrjá titla eftir kynjum.  Stjórn ÍBR mun vinna að breytingum varðandi Íþróttafólk Reykjavíkur m.a. að skoða þann möguleika að hverfa aftur frá því að velja íþróttafólk í þremur kynjaflokkum, skoða aðkomu félaga að kjöri og bæta viðburðinn að öðru leyti sem frekast er unnt. 
Starfsemi sérráðanna verður efld enn frekar með aukinni aðstoð frá skrifstofu ÍBR og skipulag þeirra tekið til endurskoðunar. 
Áfram verður unnið að því að efla jákvæða ímynd ÍBR sem hagsmunasamtaka íþróttafélaganna í Reykjavík og fagaðila í íþróttamálum almennt.  Mikilvægt er að koma á framfæri við borgaryfirvöld að ÍBR sé aðili sem hægt er að treysta til að vera ráðgefandi aðili um íþróttamál í borginni á faglegan og skynsamlegan hátt.  Jafnframt er mikilvægt að á hverjum tíma sé haldið virku sambandi milli félaganna og stjórnar og starfsfólks ÍBR þannig að starf bandalagsins endurspegli á hverjum tíma helstu þarfir félaganna og óskir um aðkomu ÍBR að tilteknum málum.

Kosning nefnda
Allsherjarnefnd
1. Þórhildur Garðarsdóttir - KR, formaður 
2. Eiður Ottó Bjarnason - Ármann 
3. Jens Sigurðsson - TBR 
4. Þorgrímur Smári Ólafsson- Fram 
5. Inga Björg Guðmundsdóttir - Fjölnir 
Starfsmaður – Jakob Leó Bjarnason
Fjárhagsnefnd
1. Hörður Guðjónsson - Fylkir 
2. Björn Valdimarsson - ÍFR 
3. Sara Sturludóttir – Klifurfélag R 
4. Jarþrúður Hanna Jóhannsdóttir - Fjölnir 
5. Jón Þór Ólason – Ármann 
Starfsmaður – Hrönn Svansdóttir
Laganefnd
1. Haukur Hinriksson- Víkingur, formaður 
2. Einar Gíslason - Fákur 
3. Jórunn Harðardóttir- Skotfélag R 
4. Kara Arngrímsdóttir - Dansfélag R 
5. Guðmundur Einarsson - Hrönn  
Starfsmaður – Hrefna Hlín Sveinbjörnsdóttir
Svæðismiðstöð - Kynning
Hansína Þóra Gunnarsdóttir, svæðisfulltrúi íþróttahéraða á höfuðborgarsvæðinu, kynnti verkefnið um svæðisstöðvar íþróttahéraða. Hún sagði frá helstu markmiðum verkefnisins sem snúa að því að efla íþróttahéruðin, bæta aðgengi og stuðla að aukinni þátttöku barna og ungmenna í skipulögðu íþróttastarfi. Hún lagði sérstaka áherslu á mikilvægi þess að ná til barna af tekjulægri heimilu, barna með fatlanir og þeirra sem koma úr fjölbreyttum menningarhópum. Verkefnið hófst formlega árið 2024 og er tryggt fjármagn til 2026. Vinna við aðgerðaráætlun hefur verið í gangi frá janúar 2025 í góðri samvinnu við íþróttahéruð, félög og hagaðila. Vinnastofa með stjórnendum íþróttahéraðanna fer fram 22. Apríl og markar lokaáfanga við gerð áætlunarinnar. Hansína lagði áherslu á að líta á svæðisfulltrúa sem stuðning við íþróttahreyfinguna og þakkaði hún ÍBR fyrir jákvæða samvinnu. Hún lauk máli sínu með því að undirstrika að samvinna og samstarf skilar árangri fyrir íþróttahreyfinguna.
Þinghlé - Nefndarstörf - Kvöldverður
Kynning frambjóðenda
Frambjóðendur til stjórnar ÍBR kynna sig. Allir frambjóðendur fá 2 mín til þess að kynna sig.
Frambjóðendur til stjórnar ÍBR kynna sig:
Kosin þrjú úr fráfarandi framkvæmdastjórn:
Í framboði:
· Guðrún Ósk Jakobsdóttir 
· Lilja Sigurðardóttir 
· Kristinn Steinn Traustason 
· Margrét Hafsteinsdóttir 
· Margrét Valdimarsdóttir 
· Viggó H. Viggósson
Kosin þrjú í framkvæmdastjórn:
Þrjú þeirra sem ekki ná kjöri í fyrst umferð auk:
· Jón Karl Ólafsson
Ein býður sig fram í varastjórn:
· Vanda Sigurgeirsdóttir



Álit nefna
Þingskjal 1 – Samþykkt
Þingskjal 2 – Breyting á tillögu - Samþykkt
Breyting á tillögu:
Þjónustugjald aðildarfélaganna til ÍBR miðast við tölu iðkenda 6 ára og eldri.
Þingskjal 3 – Breyting á tillögu - Samþykkt
Breyting á tillögu:
Grein 9: Miða við iðkendur 6 ára og eldri í staðinn fyrir 18 ára og eldri
Grein 10: Engar athugasemdir
Grein 11: Engar athugasemdir
Grein 12: Nefndin leggur til að lög ÍBR verði send til framkvæmdastjórnar ÍSÍ en ekki fyrr en að loknu ÍSÍ þingi í maí. Nefndin leggur til að breyta orðinu félagsmaður í iðkanda í greininni í heild.
Grein 14: Nefndin leggur til að í E lið sé gert ráð fyrir að kosinn sé endurskoðandi eða endurskoðunarfyrirtæki 
Þingskjal 4 – Samþykkt
Fjárhagsnefnd leggur til að stofnaður verði vinnuhópur/starfshópur sem að mun fara yfir þessar reglur og leggja til breytinga á næsta þingi ef þess þarf. Lagt til að hópur verði stofnaður af stjórn ÍBR.  
Þingskjal 5 – Samþykkt
Þingskjal 6 – Dregið til baka fyrir þing
Þingskjal 7 – Samþykkt
Þingskjal 8 – Breyting á tillögu - Samþykkt
Breyting á tillögu: 
Nefndin vill bæta við að ÍBR breyti sér fyrir því að fá úttekt á því hver efnahagslegur ávinningur af íþróttastarfi er.  

Kosningar 
Formaður ÍBR
Ingvar Sverrisson var sjálfkjörinn þar sem hann var sá eini sem bauð sig fram. 
Framkvæmdastjórn ÍBR:
Kosin þrjú úr fráfarandi framkvæmdastjórn (Fyrri kosning):
· Lilja Sigurðardóttir
· Margrét Valdimarsdóttir
· Viggó H. Viggósson.
Kosin þrjú í framkvæmdastjórn (Seinni kosning):
· Guðrún Ósk Jakobsdóttir
· Margrét Hafsteinsdóttir
· Jón Karl Ólafsson
Varamenn:
· Kristinn Steinn Traustason
· Vanda Sigurgeirsdóttir
Kjörnefnd
Lagt er til að þingið samþykki eftirfarandi tillögu um skipan kjörnefndar: 
Elínborg Guðnadóttir 
Þórir Ingvarsson 
Málfríður Sigurhansdóttir 
Guðrún Harðardóttir til vara
Samþykkt samhljóða
Önnur mál
Viggó H. Viggósson tekur til máls og byrjar á að þakka fyrir stuðninginn í kosningu til stjórnar ÍBR. 
„Ég vil hvetja ykkur hér inni að styðja mig í því að láta nýkjörinn formann Íþróttabandalags Reykjavíkur, bjóða sig fram til formanns ÍSÍ á íþróttaþingi í maí“.

Jarþrúður Hanna Jóhannsdóttir, formaður Ungmennafélagsins Fjölnis, tekur til máls. Hún talar um fjárhagslega erfiðleika hjá félaginu og vildi nýta tækifærið til þess að þakka stjórn ÍBR og framkvæmdastjóra fyrir góðan stuðning og þá ekki síst andlegan stuðning. 
Þinglok
Sigríður þakkar fyrir málefnalega vinnu og ljúfa kvöldstund og gefur orðið til Ingvars. Sigríður þakkar fyrir sig.
Ingvar þakkar fyrir þetta góða 52. þing bandalagsins og hlakkar til áframhaldandi samstarfs. 
Þing slitið. 

